
Боныхъёд Gismeteo-йы бёрёггёнёнтём гёсгё, 3 октябры ранёй-рётты уардзён. 
Уёлдёфы температурё – 6-9 градусы хъарм. 

Боны дёргъ — 11,40 Хурыскаст — 06,00
Хурныгуылд — 11,39

Валютёйы аргъ Доллар — 84,91
Евро — 96,05 12 +

АИВАД
Ныхас – ёмгуыстады тыххёй

НЁ ХЁЗНАТЁ
Ёхсёнад «Ир»-ыл сёххёст 120 азы

СПОРТИВОН ФИДИУЁГ
Сё арёхстдзинад равдыстой

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Дзырды фарн
Иунёг дурёй 
сис ничи амайы.

                                       ЁМБИСОНД

 Ёмгуыстад  

Аэропорты 
инфраструктурёйы рацарёзт

РЦИ-Аланийы Сёргълёууёг 
Сергей Меняйлойён кусёг фем-
бёлд уыд «Новапорт Холдинг»-ы 
генералон директор Евгений 
ЯНКИЛЕВИЧИМЁ. Ныхасы ар-
хайдта Дзёуджыхъёуы аэропор-
ты генералон директор Андрей 
ЧУРЮМОВ.
Рёгъмё рахастёуыд аэро-

порты инфраструктурёйы ныры 
уавёр, уёлдёфон атахтыты 

географи фёуёрёхдёр кёны-
ны нысантё. Уымёй уёлдай 
базонгё сты Цёгат-Кавказы 
«Новапорт»-ы къордты ног раз-
амонёг Евгений Ильинимё дёр. 
Уёлдёфон наулёууёны рёз-

ты фёлгёты пъланмё бахастой 
хорз фадатджын ног терминалы 
сарёзт, паддзахадон арёнты 
сёрты ахизён пункты рацарёзт. 
Уыцы мадзёлттё фадат ратдзыс-

ты аэропорты бёлццётты ны-
мёц фёфылдёр кёнынён. Куыс-
тытё кёронмё ахёццё уыдзыс-
ты 2027 азы, проекты руаджы 
бёлццётты лёггёдтё хёрз-
хъёддёр фёуыдзысты, Цёгат 
Ирыстонмё ссёуыны фадёттё 
фёхуыздёр уыдзысты.

РЦИ-Аланийы Сёргълёууёг 
ёмё Хицауады пресс-службё

 Нысантё 

Сабитён – рёвдауёндон 
Хёстёгдёр рёстёг 

Дзёуджыхъёуы, 173-
ём рёвдауёндоны саби-
ты суазёг кёндзён ног 
ёфснайд бёстыхай. Ныр-
тёккё уал дзы  араз-
джытё кёнынц бындурон 
цалцёггёнён куыстытё.  
Сё архайд куыд цёуы, 
уый сбёрёг кодтой парти 
«Иугонд Уёрёсе»-йы ми-
нёвёрттё.

Алы хъуыддагмё дёр 
лыстёг ёркастысты 
Дзёуджыхъёуы минё-
вёртты ёмбырды сёрдар 
Таболты Сергей ёмё 
ёмбырды депутаттё Гё-
титы Тамерлан, Тыбы-
латы Анатоли, Кокойты 
Артур ёмё Джыбылаты 
Хъазыбег. Горёты адми-
нистрацийы минёвёрт-

тимё иумё ёрзылдысты 
рёвдауёндоны уёладз-
гуытыл.
Ивгъуыд ёнусы, 1964 

азы, ацы рёвдауёндон 
фыццаг хатт бакодта йё 
дуёрттё сабитён. Алы аз 

дёр иу ёфснайён, аивгё-
нён  куыстытё бакодтой, 
фёлё ахём хуызы цал-
цёггонд 62 азмё цёуы 
фыццаг хатт.
Рёвдауёндон кусгё 

рёстёг  суазёг кёны 112 
гыццыл чызджы ёмё лёп-
пуйы.
Аразджыты бригад кусы 

зёрдиагёй. Цёмёй дзы 
сабитён уа хъарм ёмё 

райдзаст бёстыхёйттё, 
уый тыххёй баивтой хё-
дзары сёр, хъармгёнён 
системё, сёвёрдтой дзы 
ног пъолтё, ног хуызы 
сфидыдтой уаттё дёр.

– Сёйрагдёр куыстытё 
кёронмё ёрхёццё сты, 
архайынц ма ёмбырдтё 
аразён зал саив кёныныл, 
стёй дуёртты тарвазтё 
байсёрдыныл. Бирё рёс-
тёг нал баззад, цёмёй 
сывёллёттё сёхи рёв-
дауёндоны сё рёстёг 
хъёлдзёгёй, пайдаджы-
нёй ёрвитой, – загъта 
Тыбылаты Анатоли.
Уё зёрдыл уын ёрлёу-

уын кёндзыстём, пар-
ти «Иугонд Уёрёсе»-йы
 Адёмон программёйы 
фыццаградон хъуыддаг 
кёй у ахуырады куыст-
уётты бындурон цалцёг.

ЦЁГЁРАТЫ Жаннё

 Кусёг фембёлд 

Инёлар-булкъон бабёрёг кодта 
цёгатирыстойнаг дёлхайёдтё 

УФ-йы Национ гвардийы ёф-
сёдты Жуковы номыл Цёгат- 
Кавказы зылды командыгёнёг 
инёлар-булкъон Владимир Спи-
ридонов йё куысты фёдыл ба-
бёрёг кодта Республикё Цёгат 
Ирыстон-Аланийы дёлхайёдты. 
Цёгат-Кавказы зылды коман-
дыгёнёг аргъгёнёджы цёстён-
гасёй ёркаст  гвардионты служ-
бё ёмё царды уавёртём, ма-
териалон-техникон ифтонгад-
мё.
Уыдис ёмё ёркаст УФ-йы На-

цион гвардийы ёфсёдты фе-
дералон службёйы цёгатирыс-

тойнаг управленийы сёрмагонд 
дёлхайёдтё – СОБР «Нарт» 
ёмё ОМОН «Ирбис», стёй реги-
оны ёндёр рёттёй цы ёфсёд-
дон хёйттё ис, уыдоны куыст 
ёмё архайдмё.
Йё балцы сёйрагдёр нысан 

уыд Уёрёсейы гвардионтёй 
службёйы чи фесгуыхт, уыдо-
нён паддзахадон хёрзиуджытё 
раттын.
Сё ёфсёддон хёстё ён-

тыстджынёй, лёгдзинад, ёхсар 
ёмё бёрзонд дёсныдзинад ёв-
дисгёйё чи ёххёст кодта, ахём 
фараст гвардионён Цёгат-Кав-

казы зылды командыгёнёг кад-
джын уавёры саккаг кодта «Ёх-
сёнадон ёгъдау хъахъхъёныны 
фесгуыхты тыххёй» ёмё Жуко-
вы майдантё.

 Йё балцы кёрон инёлар-
булкъон Владимир Спиридонов 
командыгёнджыты размё сё-
вёрдта хёстёгдёр рёстёджы 
ёххёстгёнинаг нысантё.

УФ-йы Национ гвардийы 
ёфсёдты федералон службёйы 
цёгатирыстойнаг управленийы 

пресс-службё

 Фёстауёрцы фондёй 

Цъитийы ралёбырд не ‘руадзын
Уёрёсейы Хицауад Фёстауёрцы фондёй Хъолайы 

цъитимё цёстдарыны нысанён радих кодта 52 милуан 
соммё ‘ввахс. Уыцы уынаффё бафыста бёстёйы Хи-
цауады Сёрдар Михаил МИШУСТИН. Ёхца дихгонд 
ёрцёудзысты алыхуызон наукон ёмё профилон ве-
домствёты ‘хсён.

Уёрёсейы Ахуырад 
ёмё наукёйы министрад 
цъитимё геофизикон 
цёстдардён ифтонггёрз-
тё балхёнынён райсдзён 
10 милуан сомы. Федера-
лон иртасён центр райс-
дзён 6,3 милуан сомы, уы-
донёй бынаты сараздзён 
рёстёгмё ёмё бынду-
рон станцётё. Уёрё-
сейы Наукёты академийы 
географийы институт 3,7 
милуан сомёй райсдзён 
цёхгёрмё электрон зонд-
тё уадзыны, мит ёмё ихы 
арф сбарыны, ёртёбёр-
цёй цъитийы структурё 
базоныны фёрёзтё.
Уёрёсейы Наукёты ака-

демийы географийы инс-
титут бёстёйы Ахуырад 
ёмё наукёйы министра-
дёй райсдзён 12 милуан 
сомы, цъитийы ихын цъар 
гляциологон ёгъдауёй 
сбёрёг кёныны фёрёз-
тё балхёнынён. Уёрё-
сейы гидрометеослужбё-

йён радих кёндзысты 26,3 
милуан сомы, уыдонёй 
бёрзонд хёххон геофи-
зикон институт 5,1 милуан 
сомён цъитийы ихын цъар 
иртасдзён, космосёй ист 
къамтыл кусдзён. Цёгат 

Кавказы алфамбылайы 
гидрометеорологийы ёмё 
цёстдарды управлени 
райсдзён хъёугё ифтонг-
гёрзтё ёмё транспорт.
Мёскуыйаг паддзахадон 

университет 3,67 милуан 
сомёй балхёндзён бёр-
зонд хёххон аэрокъамтё 
ёмё нывтё исыны, ихын 
тёлмы мёры темпера-
турё барыны фёрёзтё. 

Документы бёрёггонд 
ёрцыд Хъолайы цъи-
тийы ралёбырд не ‘руа-
дзыны ёппёт мадзёлт-
тё, ацы фёрёзтён бёр-
нон чи у, уыдон ёхца куыд 

хардзгонд ёрцыд, уый 
тыххёй дзуапп дётдзысты 
2027 азы, 1 мартъийы.

Нё уацхёссёг

 Аивад  

Ныхас – ёмгуыстады 
тыххёй 

Дзёуджыхъёуы Евгений Вахтанговы номыл Уырыс-
саг театры директор ёмё аивадон разамонёг Влади-
мир УВАРОВ ёмё Ярославлы Уёрёсейы паддзаха-
дон академион Федор Волковы номыл драмон театры 
аивадон разамонёг Валерий КИРИЛЛОВ бафыстой 
Меморандум ёмгуыстады тыххёй.

– Дыууё театры иу кёны 
канд историон мысынад 
нё, фёлё уырыссаг клас-
сикон театралон аивады 
бёрзонд нысаниуёджы 
иумёйаг ёмбарынад. 
Дыууё театрты ’хсён ём-
гуыстады тыххёй Мемо-
рандумы официалон ба-
фыстён, уёлдайдёр ныр, 
Адёмты иудзинады азы, 
ис символикон нысани-
уёг. Мах уырны, Фыццаг 
уырыссаг профессионалон 
театр ёмё Вахтанговы те-
атралон скъолайы ’хсён 
ёмгуыстад ахём исто-
рион рёстёг фидаргонд 
кёй ёрцыд, уый фадат 
ратдзён дыууё коллекти-
вы ног сфёлдыстадон ён-
тыстдзинёдтён, – загъта 
Владимир Уваров.
Федор Волковы номыл 

театр Уёрёсейы фыццаг 
уырыссаг профессиона-

лон театрыл нымад кёй 
у, Дзёуджыхъёуы Евге-
ний Вахтанговы номыл 
уырыссаг театр – фыццаг 
уырыссаг театр Цёгат 
Кавказы, уымё гёсгё сё 
дыууёйён дёр иумёйаг 
сты театралон традици-
тё, сё ахастдзинад уы-
рыссаг драматикон скъо-
ламё, классикёйён аргъ 
кёнынад ёмё аивадмё 
уарзондзинад. Дыууё 
театрён дёр сё регион-
ты культурон царды стыр 
ахадындзинад ис. Фидё-
ны сём ёнхъёлмё кёсы 
ёмгуыстад аивад ёмё 
рухстауынады, иумёйаг 
культурон хъёппёристё, 
гастрольтё ёмё мастер-
класстё.

– Фыццаг уырыс-
саг профессионалон 
театры тырысайы бынмё 
регионты фыццаг 

театртё ёрбамбырд кё-
ныны фёндон нём сёв-
зёрд хёрз ёрёджы. 
Фёнды нё алы регионты 
фыццаг уырыссаг театртё 
– Цёгат Кавказёй Уралмё 
ёмё Сыбырмё иумё ёр-

бамбырд кёнын, уыдони-
мё – Дагестан, Абхаз ёмё 
иннё фёзуётты дёр. 
Проекты кусёг сёргонд 
уыдзён «Время первых». 
Ёмё ёмгуыстады тыххёй  
фыццаг Меморандум ба-
фыстам Дзёуджыхъёуы 
Евгений Вахтанговы но-
мыл Уырыссаг театримё. 
Уый уыдзён стыр про-
фессионалон театралон 
ёхсёнад. Кёрёдзийён 
ёххуыс кёндзыстём те-
атртё, фёлтёрддзинад 
ёмё ног хъуыдытёй. Уый 
нын фёахъаз уыдзён алы 
горётты театралон тра-
дициты рёзт фенынён, 
– фёбёрёг кодта Федор 
Волковы номыл драмон те-
атры аивадон разамонёг 
Валерий Кириллов.

ГЁБУАТЫ Галинё

 Архайд  

Хуссайраг 
цёхёрадоны 

тыллёг

Уёрёсейаг фирмё «Хуссайраг цёхёрадон»-ы хус-
сарирыстойнаг хайадён ацы аз йё зёрды ис тыл-
лёг 7,5 мин тоннёйы ёрёмбырд кёнын. Уый фаро-
нимё абаргёйё, зынгё фылдёр у. Ёппёт уыдёттё 
фехъусын кодта хайады разамонёг БЕКЪОЙТЫ Ле-
ван.

«Ацы аз тыллёг ёмбырд 
кёнын райдыдтам 8 сен-
тябры, раздёр хъавыдыс-
тём, фёлё нё боныахаст 
баурёдта. Ныры онг Уё-
рёсемё ёрвыстам фёт-
къуыйы 3,5 мин тоннёйё 
фылдёр. Нё куыст кён-
дзыстём октябры кёрон-
мё, хъавём ма 4 мин тон-
нёйы ёрёмбырд кёнын. 
Нё нымадмё гёсгё агро-
фирмё ёрёмбырд кён-
дзён 7,5 мин тоннёйы», – 
загъта Бекъойы-фырт.
Фаронимё абаргёйё, 

ацы аз зынгё фылдёр 
у тыллёг. Агрофирмё 
кусы фёткъуыты алы 
хуызтимё, зёгъём, «Гол-
ден», «Гала», «Местар», 
«Фуджи», «Гренни-Смит», 
«Пинк-Леди». Фёткъуыты 
цёхёрадёттё Цхинвай-
лаг районы Хетёджы-фыр-
ты хъёумё ‘ввахс садзын 
райдыдтой 2019 азы, сё 
фёзуат парахатгонд цы-
дис. Ныртёккё цёхёра-
дётты фёзуат ахсы 116 
гектары. Фёлё фёткъуы 
бёлёстё ёмхуызон хорз 
тыллёг нёма дёттынц.

« Х у с с а й р а г 
цёхёрадон»-ы региона-
лон хайады директор куыд 
ёмбарын кёны, афтёмёй 
бёлёстё сё ныссагъдёй 
5 азы фёстё дзёбёх тыл-
лёг раттынц. Бекъойты Ле-
ван куыд зёгъы, афтёмёй 
бёлёстёй иутё раздёр 
ёрцыдысты сагъд, иннё-
тё – фёстёдёр, уымё 
гёсгё тыллёг дёр ахём 
рауайы. «Фёстаг хатт та-
латё ныссагътам 2023 азы, 
нырмё сё тыллёг ныллёг 
у, иу-дыууё азы фёстё 
ёнхъёлмё кёсём хорз 
бёрёггёнёнтём. Нё 
куыстуат тыллёджы бёр-
зонд ёмвёзадмё рахиз-
дзён 2028 азы, уёд ис-
дзыстём фёткъуыйы 8,7 
мин тоннёйы», – фёбё-
рёг кодта директор.
Тыллёджы фылдёр хай 

ёрвитынц Уёрёсемё, бы-
наты дёр сё уёй кёнынц, 
тыллёг баййафы фитоса-
нитарон цёстдард. Пад-
дзахадон бюджетмё ёфты 
9 милуан сомёй фылдёр. 
Агрофирмёйы кусы 103 

адёймаджы, ифтонг сты 
социалон пакетёй, куыст-
мё рацёуыны агъоммё 
алы бон дёр кусджытё 
бавзарынц медицинон 
ёркаст. Тыллёг ёмбырд 
кёныны афон фирмё 
баххуырсы ноджыдёр ма 
350 кусёджы, фидынц сын 
фёйнё 50 мин сомы.
Ацы аз баххуырстой 380 

кусёджы, тыллёг куыд 
ёмбырд кёнынц, уымё 
гёсгё сын фидынц мызд 
дёр. Бонмё рауайы 2200 
сомы, афтё вёййы ёмё 
4 мины дёр бакусынц 
бонмё. Уёрёсейаг агро-
фирмёйы хайад алы аз 
дёр скёны хёрзаудён 
акцитё, скъолатён, рёв-
дауёндёттён, рынчын-
дёттён, интернаттён, ён-
дёр фёкёсинаг адёмён 
байуарынц фёткъуыйы 50 
тоннёйы. Фарон ма «Хус-
сайраг цёхёрадон»-ы 
хайад сцалцёг кодта 
Хетёджы-фырты номыл 
хъёуёй фёндаг цёхёра-
дётты онг, асфальтёй йё 
сёхгёдтой. Уый хорз ахъаз 
фёцис фёндаджыбыл цё-
рёг адёмён.

УАЛЫТЫ Гугули,
къам «Рес»-ы 

архивёй

 Парламенты Советёй  

Ёрёфы районы ёнтыстытё, 
фарстатё ёмё фидёны 

нысантё
Уыд Республикё Цё-

гат Ирыстон-Аланийы 
Парламенты Советы ра-
дон ёмбырд. Ацы хатт – 
Ёрёфы районы. Амыдта 
йё Парламенты Сёрдар 
ТУСКЪАТЫ Таймураз. 
Депутаттё ёрныхас 

кодтой районы социалон-
экономикон уавёрыл, ив-
гъуыд азы бёрёггёнён-
тыл, районмё фароны 
балцы фёдыл хаст депу-
татты уынаффётё куыд 
ёххёстгонд ёрцыдысты, 
уымё ёмё сё ацы азы 
нысантыл. 
Ёмбырд гом кёнгёйё, 

Тускъаты Таймураз бафип-
пайдта Парламенты ёмё 
бынёттон хиуынаффёйа-
ды администрацийы ён-
гомёй кёй кусынц. «Рай-
оны ёмё республикёйы 
райрёзты программётё 

аразгёйё нё размё лёу-
уы иумёйаг хёс – бынёт-
тон цёрджыты фёндёт-
тё ёмё сё лыггёнинаг 
фарстатём ёргом здахын 
ёмё хъуыддагыл дзу-
апдёттёг специалистты 
хъуыды нымайын», – загъта 
Тускъаты Таймураз. 
Ёмбырды сёйраг 

фарстайы фёдыл раны-
хас кодта Ёрёфы райо-
ны муниципалон зылды 
сёргълёууёг Хамыхъоты 
Роберт. Куыд загъта, аф-
тёмёй район стыр ёххуыс 
кёны сёрмагонд ёфсёд-
дон операцийы архайджы-
тён ёмё сё бинонтён. 
Социалон ёххуысы ма-
дзёлттё сты алыхуызон, 
сё иу у ахём – хёстон-
тё, сёрмагонд ёфсёд-
дон операцийы цалынмё 
архайынц, уёдмё хаццоны 
фиддонтёй сты уёгъд. 
Ивгъуыд азы районы 

бюджеты бёрёггёнёнтё 
сты ахём: ёфтиёгтё – 
743 милуан сомы, хёрдзтё 
– 746 милуан сомы. Хъа-
лонтё ёмё ёнёхъалонты 
ёфтиёгтё уыдысты 190 
милуан сомы, уымёй раз-
мёйы азимё абаргёйё, 
20 милуан сомёй фылдёр. 
Республикон бюджетёй 
районён фарон дихгонд 
ёрцыд 553 милуан сомы. 
Ацы азы аст мёймё 

уал бюджеты ёфтиёгтё 
рауадысты 538 милуан 
сомы. Уыдонёй хи ёфти-
ёгтё сты 128 милуан сомы.
Дарддёр районы сёргъ-

лёууёг бёлырд ёрныхас 
кодта ёппёт социалон-эко-
номикон къабёзтыл дёр – 
ёнёниздзинад хъахъхъё-
нынад, ахуырад, культурё, 
спорт ёмё царды иннё 
къабёзтыл. Районы меди-
цинон кусёндётты кусынц 
44 дохтыры ёмё 86 астё-
уккаг медицинон кусёджы. 
Фёлё тыхст ёййафынц, 
анестезиолог-реанимато-
лог, лор ёмё ёндёр спе-
циалисттё сём кёй нёй, 
уымёй. 

Ахуырады къабаз дёр 
хъуаг ёййафы англисаг 
ёвзаджы, химийы, физи-
кё ёмё математикёйы 
ахуыргёнджытёй. Уавёр 
фёхуыздёр кёныны тых-
хёй район ёрвылаз архайы 
программёты «Хъёууон 
дохтыр» ёмё «Хъёууон 
ахуыргёнёг». Кусынц уёл-
дёр ахуыргёнёндёттимё 
дёр, сё рауагъдотё се 
‘ргом хъёумё цёмёй зда-
хой, уый тыххёй. Нёй фаг 
дёсны кусджытё районы 
Культурёйы хёдзар ёмё 
Аивёдты скъолайы дёр. 
Ёрёфы районы эконо-

микон рёзты бындур у 
хъёууон хёдзарад. Ис дзы 
хуымзёххытё, хосгёр-
дёнтё ёмё хизёнуёттё. 
Уыдон фадат дёттынц за-
йёгойты, цёхёрадётты 
ёмё фосдарынады ку-
ыст кёнынён. Хъёууон 
хёдзарады райрёзтыл 
хорзёрдём фёбёрёг, 
цёхёрадёты куыст кё-
нын кёй райдыдтой, уый. 
Афтё, «Фундук Алании» 
ёмё «Нат-Алания» кёнынц 
фундук ёрзайын кёныны 
куыст, уый ахсы 407 гекта-
ры. Ацы куыст парахат кё-
ныныл дарддёр дёр ар-
хайынц, ёмё 2027 азмё, 
цы продукци уадзынц, уы-
мён йё гуырахст хъуамё 
зынгё сырёза. 
Уымёй уёлдай, районы 

сёргълёууёг ныхас код-
та, транспорт ёмё туриз-
мы къабёзты цы проекттё 
ёххёст кёнынц, стёй, чы-
сыл амалхъомадён сём 
цы ёххуысы мадзёлттё 
ис, ууыл. 
Районы социалон-эко-

номикон рёзты уавёрыл 
ёмё йё гёнёнтыл ныхас 
кодта Парламенты цёрён-
уатон-коммуналон хё-
дзарады фарстаты фёдыл 
ёмё арёзтадон полити-
кёйы комитеты сёрдар 
Остъаты Георги. Депутат 
куыд бафиппайдта, афтё-
мёй, бынёттон хиуынаф-

фёйады администрациты 
архайдён аргъ кёныны 
бёрёггёнёнтём гёсгё, 
Ёрёфы район бацахста 
ёртыккаг бынат, муни-
ципалон финанстёй раст 
пайда кёнынёй та – дык-
каг бынат. Хорзыл баны-
мадта, хъёууонхёдзара-
дон куыстуёттё бынёттон 
бюджетмё фылдёр ёфти-
аг хёссын кёй райдыдтой, 
рёвдауёндёттём рады 
лёуджытё кёй нал ис, 
скъолатё, клубтё ёмё 
библиотекётё нырыккон 
домёнтён дзуапп кёй 
дёттынц, ёппёт уыдёт-
тё. Стёй йе ‘ргом аздёх-
та ёнёлыггонд фарста-
тём. Зёгъём, чысыл ёмё 
рёстёмбис амалхъомад-
гёнджытё сём афтё 
бирё нёй, фёндёгтён 
се ‘мбисмё хёстёг ёдас-
дзинады домёнтён дзуапп 
нё дёттынц, культурон 
бынтыл нымад объекттёй 
бирётё домынц рестав-
раци, хёххон бынёттём 
нё хёццё кёны интер-
неты бастдзинад, районы 
мызды рёстёмбис бёрц 
республикёйы уыцы бё-
рёггёнёнёй у ныллёг-
дёр. «Районён йё агра-
рон гёнёнтё сты бирё, 
фёлё уавёр уыцы-иухуы-
зон нывыл у, зёгъгё, уы-
мён зёгъён нёй. Бёрёг-
гёнёнтё уёд фёкъаддёр 
вёййынц, уёд фёфылдёр 
вёййынц. Районы, раздё-
рау, фылдёр тауынц нарт-
хор, хуымзёххытён уый 
ахсты сё 95 проценты», 
– бафиппайдта Остъаты 
Георги. Депутаты хъуыды-
мё гёсгё, ёргом аздахын 
хъёуы ёндёр культур-
тём дёр, стёй алыхуызон 
х ъё у у о н хё д з а р а д о н 
куыст кёнынмё дёр, цё-
мёй къабаз рёза ёмё 
размё цёуа. 
Парламенты Сёрдары 

хёдивёг Дойаты Светла-
нё раныхас кодта, социа-
лон политикёйы фарста-

тё районы куыд лыггонд 
цёуынц, ууыл. Медици-
нон ёххуысы гуырахст, 
рынчындоны ёфстёуттё, 
медицинон кусёндётты 
лёмёгъ материалон-тех-
никон бындур – ёппёт 
уыдёттё, йё хъуыдымё 
гёсгё, къуылымпы кё-
нынц низтё развёлгъау 
сбёрёг кёнын ёмё дёс-
ны медицинон ёххуыс ба-
кёныны хъуыддёгтё. 
Советы уёнгтё ма 

байхъуыстой, ивгъуыд аз 
районмё депутатты ку-
сёг балцы фёдыл хаст 
Парламенты уынаффётё 
афёдзмё ёххёстгонд 
куыд ёрцыдысты, уый фё-
дыл Парламенты закъонё-
вёрынады, закъонад ёмё 
бынёттон хиуынаффёйа-
ды комитеты сёрдар Чер-
честы Асланы раныхас-
мё.     
Уымёй уёлдай, Сове-

ты уёнгтё равзёрстой 
республикёйы социалон-
экономикон ёмё ёхсё-
надон-политикон фарста-
тимё баст республикон 
закъонты проекттё. Уы-
доны фёдыл уыд йё ны-
хас Парламенты Сёрдары 
хёдивёг Гутнаты Ас-
лёнбег, Черчесты Аслан, 
Парламенты наукёйы, 
ахуырады, культурё ёмё 
информацион политикёйы 
комитеты сёрдар Елена 
Князева ёмё Парламен-
ты бюджеты, хъалонты, 
исбонад ёмё кредитон 
организациты комитеты 
сёрдары хёдивёг Тауит-
ты Алыксандр. 
Советы ёмбырды фёстё 

Тускъаты Таймураз фем-
бёлд районы ёхсёнады 
минёвёрттимё. Архайд-
той дзы Парламенты депу-
таттё Тауитты Алыксандр 
ёмё Махъоты Хетёг, 
стёй районы сёргълёу-
уёг Хамыхъоты Роберт. 
Тускъаты Таймураз 
адёмён арфё ракод-
та, бирё азты дёргъы 

районы хёрзёбонён 
ёнёзёрдёхудт ёмё 
удуёлдай куыст кёй фё-
кодтой, уый тыххёй ёмё 
сё схорзёхджын кодта 
РЦИ-Аланийы Парламенты 
Кады гёххёттытёй. Бёр-
зонд кады аккаг чи ссис, 
уыдоны ‘хсён уыдысты: 
социалон кусёг Дзидзой-
ты Валя, дохтыртё Ирина 
Кожина ёмё Быдтаты 
Светланё, медицинон 
хо Гасынты Лянё, педа-
гог-организатор Бетроз-
ты Ларисё, спортивон 
тренер-ахуыргёнёг Дза-
дзайты Мирон, Культу-
рёйы хёдзары методист 
Соскъиты Людмилё, 
рёвдауёндоны кусджы-
тё Гуёцёлты Маринё 
ёмё Фаданты Фатимё, 
амалхъом адёймаг Та-
маты Хъасполат ёмё 
районы цёрёг Охъазты 
Фатимё. Ацы фембёлд 
уёлдай хатт равдыста, 
Ёрёфы районы фёллой-
гёнджытён се ‘рвылбоны 
куыст не ‘ппётён дёр 
кады ёмё сёрбёрзонды 
нысан кёй у, уый. 
Ёрёфы районмё йё ку-

сёг балцы рёстёг Парла-
менты Сёрдар бабёрёг 
кодта Цёгат Ирыстоны 
сгуыхт кафёг, цыколайаг 
Тотойты Хъазыбеджы 
номхёссёг районы Куль-
турёйы галуан. 2018-2019 
азты галуан ёрцыд бынду-
рон цалцёггонд федера-
лон ёмё бынёттон бюд-
жеты фёрцы. Фёфидар 
йё материалон-техникон 
бындур. Абон дзы  ён-
тыстджынёй кусынц 66 
сфёлдыстадон къорды, 
йё архайджытё та сты 
667 алы кары адёйма-
джы. Къордтёй фондз 
хёссынц «адёмон»-ы ном, 
иу та у «фёзминаг». Куль-
турёйы галуаны директор 
Елдзарты Станислав 
уазджытён сарёзта экс-
курси ног быстыхёйттыл 
ёмё сё базонгё кодта 
галуаны архайдимё.  
Кусёг балцы иннё объ-

ект уыд Цыколайы 2-ём 
астёуккаг скъолайы арёзт 
нырыккон физкульту-
рон-дзёбёхгёнён фёз. 
Арёзт ёрцыд 2025 азы 
«Хъёууон территориты иу-
мёйаг райрёзт»-ы феде-
ралон программёйы фёл-
гёты. 
Уый фёстё ма Тускъа-

ты Таймураз бабёрёг 
кодта Сырх Дыгуры хъё-
уы астёуккаг скъола. 
Ахуыргёнёндон арёзт 
ёрцыд 2012 азы «Ахуыра-
ды райрёзт»-ы паддзаха-
дон программёйы фёрцы. 
Скъола сёрыстыр у йё ра-
уагъдонтёй. Се ‘хсён сты, 
дунейыл йё ном кёмён 
айхъуыст, уыцы зындгонд 
скульптор Гадаты Лазарь, 
Аивёдты уёрёсейаг ака-
демийы академик Соскъи-
ты Владимир, зындгонд 
уёрёсейаг ахуыргонд, 
техникон наукёты доктор 
Малиты Владимир ёмё 
иннётё. Скъолайы ди-
ректоры хёстё ёххёст-
гёнёг Гетъойты Руслан 
радзырдта, абон ёхсыз-
гонёй кёй архайынц про-
филон ахуырад райрёзын 
кёныныл. Ныртёккё сём 
ис универсалон ёмё гу-
манитарон ахуырад. Фи-
дён азы та сём байгом 
уыдзысты ёрдззонына-
дон-наукон кълёстё – 
(10-11 кълёсты), социа-
лон-экономикон (7 къласы) 
ёмё спортивон (8 къла-
сы). Скъолайён уёлдай 
сёрыстырдзинады хос 
у, курчатоваг кълас сём 
кёй ис, уый. Уыцы къла-
сы ахуырады бёстондёр 
хабёрттё Тускъаты Тай-
муразён ракодтой био-
логийы ахуыргёнёг Ёф-
сёнты Виктория ёмё 
районы ахуырады управле-
нийы разамонёг Хъёбё-
лоты Залим.  
Ёрёфы районмё бал-

цён хатдзёгтё кёнгёйё, 
Тускъаты Таймураз аккаг 
аргъ скодта районы эко-
номикон рёзты гёнёнтён 
ёмё дзыллон хабархёс-
сёг фёрёзты минёвёрт-
ты фарстытён дзуаппытё 
ратта. 

ДЕДЕГКАТЫ Зёлинё

 Аргъау 

ДЖИМИТЫ Кларё

Ёлдар ёмё мёгуыр лёджы хёрёг
Раджыма-раджы нё хёхбёсты цардысты хъёздыг лёг 

ёмё йё кусёг. Мёгуыр лёг-иу райсомёй йё хёрёгыл 
сбадт, бон-изёрмё хызта ёлдары фос ёмё хъёлдзё-
гёй зарджытё кодта.
Иу бон ёлдар бадзырдта йё кусёгмё ёмё йё фёр-

сы:
–  Ёз хъёздыг дён, фёлё ёрвылбон –  ёнкъард. 

Дёумё та хёрёг йеддёмё ницы ис, уёддёр амонд-
джын лёгау зарыс! Зёгъ, цы хиндзинад зоныс, кённод 
дё марын!

–  Ёмбисонды хёрёгыл куыддёр сбадын, афтё мё 
зёрдё ныррухс вёййы, ёмё зарын, ёндёр мён хуы-
зён мёгуыр хъуамё цёуыл цин кёна, –  дзуапп радта 
мёгуыр лёг.

–  Хъёздыгдзинад кёмё ис, амондджын зарджытё 
дёр хъуамё уый кёна! –  загъта ёлдар ёмё байста йё 
кусёджы хёрёг.
Ёлдар хёрёгыл абадт ёмё адугъ кодта. Хёрёг згъо-

рынёй бафёллад, фёлё ёлдармё зарын нё цыд.
–  Аргёвддзынён дё! Ныртёккё мё бахъёлдзёг кён! 

–  схъёр кодта ёлдар хёрёгыл ёмё хъама фелвёста.
–  Куыд бахъёлдзёг уай, ахём сау низ кёмё ис! –  

дзуры йём хёрёг.
–  Цавёр низ? –  фётарст йёхицён ёлдар.
–  Дё хъусы сау дур ис ёмё дё уый нё уадзы худын 

дёр ёмё цардыл дёр цин кёнын. Схуысс дёлё зёххыл, 
ёмё дын ёй ёз раппарон! –  дзуапп ын радта хёрёг.
Ёлдар зёххыл схуыссыд, уёдё цы уыдаид. Хёрёг 

къах дард фёхаста ёмё дзы ёлдары сёрён иу хафт 
авёрдта. Ууыл ёлдар амард.
Кусёг ёлдары фос мёгуыр адёмён байуёрста ёмё 

ноджы хъёлдзёгдёрёй ныззарыд.

  Хъази ёмё карчы цъиу
Иу хъёуы цардысты карчы цъиу Пи ёмё хъазы цъиу Хъази. Дыууё хёлары ёдзух 

тезгъо кодтой иумё, фёлё, иубон куы уыди, уёд Пи ёрбарынчын: нёдёр хёргё 
кодта, нёдёр хъазгё.

–  Цы кёныс Пи? –  фёрсы йё Хъази.
–  Мё гуыбын риссы! Мёлын! –  скуыдта Пи.
–  Ма тёрс! –  сабыртё йё кёны Хъази. –  Ныртёккё ёз Нанамё фёдзурдзы-

нён, ёмё дё уый адзёбёх кёндзён. Ацы ныхёстё фехъуыста рувас, кёцы 
йё лёппынимё цуан кодта Ёлдараты хъёугёрон ёмё йёхинымёр скарста: 
«Цёуон ёмё уыцы цъиуы ахёрон».Тагъд-тагъд йё къахы ёлгътыл бахъуызыд, 
цъиутё кём цардысты, уыцы кёртмё, ёриста гёрзтё ауындзён синагёй На-
найы ибкё ёмё куатё, йё уёлё сё акодта ёмё фёраст хёдзары ‘рдём.
Хъази йё Нана фёхуыдта ёмё йё фёурёдта, кёны йын Пийы хабёрттё.
–  Ёмё дзы цы риссы, зёгъыс, мё хуры тынёй? –  йёхи хъыггёнёг скодта 

рувас.
–  Йё гуыбын, Нана. Тагъд цом, ёмё йё фервёзын кён!
–  Цом, цом, мё къона! –  загъта рувас. –  Ёцёг, ды разёй уай ёмё мын фён-

даг амон, нё рынчын кём хуыссы, уырдём. Хъази бахёццё кодта рувасы суанг 
хёдзары къёсёрмё. Шарик сё размё рауад ёмё дис кёны:

–  Гъау! Гъау! Кёдёй нырмё сси Нана къёдзилджын?
Кёрты цёрёг сырддонцъиу дёр базыдта рувасы ёмё хъёр систа:
–  Уый рувас у! Хёцут ыл, науёд бахёрдзён Пийы!
Шарик уый куы айхъуыста, уёд рувасы йё къёдзилёй рацахста ёмё йё цъилау зилын байдыдта. Зылдта 

ёмё йё зылдта, цалынмё йё фёдмёрзён йё дзёмбыты нё аззад, уёдмё. Гёдывад рувас ёнё къёдзилёй 
лидзынмё фёцис, йё лёппын йё фёдыл, афтёмёй. Хъёуёй куы феддё сты, уёд рувас йё къуда къёдзилмё 
ёркёстытё кодта ёмё хъарджытё систа:

–  Ныр ма мё къахвёдтё цёмёй ёмбёхсдзынён цуанёттё ёмё сё куыйтёй?
Йё лёппын ын зёрдётё авёрдта:
–  Ма ку, мамё! Уёдмё ёз адынджыр уыдзынён ёмё нё дыууёйы къахвёдтё дёр ёз мёрздзынён мё 

къёдзилёй.
Хъази дёр йё рёдыд сраст кодта: ссардта ёцёг Нанайы ёмё йё йё рынчын ёрдхордмё фёхёццё кодта. Нана 

Пийы адзёбёх кодта, ёмё та дыууё ёрдхорды иумё хъазын байдыдтой. Абон дёр ма цёрынц ёмё хёрынц.

Баба –  зёронд, фёлё, йёхистён,
Нёртонау фидар у уёрагёй.
Нё хъёуы зёрёдтён –  сё хистёр,
Фёцёуы быдырмё сё разёй.

Куысты кёддёриддёр –  фёзминаг,
Ёнёфыст кадёг йе стыр цард у.
Йё дин, йё Хуыцау у рёстдзинад,
Бабайы кад нё Иры кад у!

Баба фёллойады хъайтар у,
Йё риуы хурёмдых цёхёр ис.
Баба йё амондён ёлдар у,
Нырма сёдё азы цёрдзёнис!

 ТОХСЫРТЫ Къоста  

Хур 
ыскасти

Кёс гыццылтё.
Хъазты чызгау
Сырх йё былтё.

Фехъал вёййынц
Талынг рёгътё.
Рабадтысты
Алы мёргътё.

Ёмё комы
Къултё-къулыл
Иумё зарынц
Хурты-хурыл.

Хосдзау уисёй – 
Уисмё хизы.

Саппы кёрдёг
Уымёй ризы.

Худгё райсом
Хуры худтёй.
Федтон абон
Дёу рёсугъдёй.

Мё уарзон 
хъёу

Нё хёстёджытё
Цёрынц Црауы.
Куыд адджын мын у,
Кём ис? Цы раны?

Ёхсёрджын бёсты,
Хъёды дёлфёдтём,
Кём зынынц алкём
Мё чысыл фёдтё.

Фёцёуын ардём
Ёдзух Хъырупсёй.
Нанайы цёсгом
Ёз фенын рухсёй.

Йё тёнцъар гуылтё
Вёййынц куыд 

дзаджджын!
Сё морё тута
Мыды къёртт, адджын.

Лёппу-ёмбёлттё
Ыскодтон ам дёр.
Куыд нё уа зёрдё
Уёрыккёй хъалдёр.

Црауы доны
Кёсёгтё ф’ ахсын.
Ёз ацы хъёуы
Куыд бирё уарзын.

Малусёг

уё хёлары ёдзух
н: нёдёр хёргё

ё фёдзурдзы-
рувас, кёцы
ёр скарста: 
бахъуызыд, 
инагёй На-
ры ‘рдём.
хабёрттё.
гёнёг скодта 

мё мын фён-
рувасы суанг 

та:

БАЛАТЫ Альберт

БабаБаба

 Нё хёзнатё 

Ирон чиныгуадзён 
ёхсёнад «Ир»-ыл 
сёххёст 120 азы

Ацы бон, 3 октябры 
1906 азы, ирон интел-
лигенци «Ахуырад ёмё 
техникон зонындзинёдтё 
Терчы зылды хохёгты 
‘хсён парахат кёныны 
ёхсёнад»-ы ёххуысёй 
рауагъдадон ёхсёнад 
«Ир»-ён ёрцыд бын-
дур ёвёрд. Йё фыццаг 
сконды правленийы уы-
дысты дохтыр, тёрхон-
доны кусджытё, инженер 
ёмё ахуыргёнёг. Ёхсё-
нады архайд стыр ахъаз 
фёцис адёмы ахуырады 
фарстайы, национ лите-
ратурёйы рёзтён ёмё 
ахуыргёнён чингуытё, 
стёй ирон ёвзагыл газет-
тё ёмё журналтё уадзы-
нён. Революцийы агъом-
мёйы иугонд бындур сё-
вёрдта нырыккон паддза-
хадон автономон уагдон 
«Рауагъдад «Ир»-ён.

Рауагъдад дзёвгар рёс-
тёг уыд уёззау уавёры, 
республикёйы Сёргълёу-
уёг Сергей Меняйлойы 
комкоммё ёххуысёй уа-
вёр бындуронёй аивта, 
къахыл слёууыд. Ивддзи-
нёдтён сё ахсджиагдёр 
– уагдоны рацарёзт, кёд 
раздёр унитарон куыстуат 
уыд, уёд ныр та – автоно-
мон. Ёппёт хёрдзтё дёр 
ёххёст кёнынц республи-
кёйы бюджетёй:

– Фёзынд нын фадат чин-
гуытё фылдёр уадзынён, 
ныр сё мыхуыр кёнём 
ёххёстёй. Республикёйы 
хицауады цур кусы Экс-
пертон уынаффёдон. Йё 
ёмбырды ёрвылаз ёркё-
сынц ёмё фидён азмё 
сфидар кёнынц, социалон 
ахадындзинад кёмён ис, 
ахём литературё, – нё 
уацхёссёгён радзырд-
та, республикёйы иунёг 
паддзахадон рауагъдадён 

ныр ёртё азы разамынд 
чи дётты, уыцы ёрыгон 
директор – Хацырты Вик-
торы чызг Олеся.
Ноябрмё сывёллёт-

тён бацёттё кодтой ёмё 
мыхуыры рацёудзысты 
Брытъиаты Созырыхъойы 
«Аргъёуттё», кадджытё 
«Нарты фёткъуы», «Нар-
ты Батрадз йёхи куыд 
байсёрста», стёй Айлар-
ты Измаил, Бицъоты Грис 
ёмё Дзасохты Музаферы 
уацмысты ёмбырдгонд 
«Нё хурты хуртён». Чи-
ныгкёсджыты зёрдётё 
барухс кёндзысты Гёди-
аты Секъайы «Уацмыстё» 
ёмё Джусойты Нафийы 
зындгонд драмё «Фы-
дёлты туг», Хетёгкаты 
Къостайы этнографион 
очерк «Особа» ёмё йё 
ёнёмёлгё лирикон-
эпикон поэмё «Фатимё», 
стёй «Ирон фёндыр». 
Рауагъдад цёттё кёны 

проект «Наследие гор», 

мыхуыргонд дзы цёу-
дзысты аивадон литера-
турёйы уацмыстё. Бирё 
алыхуызон проекттё сём 
ис, хонынц сём Фысджы-
ты цёдисы уёнгты, стёй 
ёрыгон авторты, сё къух-
фыстытё сём цёмёй 
хёссой, рауагъдадимё 
бастдзинёдтё фидардёр 
кёной. Уагдоны разамо-
нёг архайы, раздёр сём 
хорзёй цы уыд, уый фёс-
тёмё раздахыныл. Ав-
торты хуыздёртё, зёгъы, 
раздёрау ам хъуамё мы-
хуыр кёной сё уацмыстё, 
уымён ёмё, рауагъдад 
ирон ёвзаджы рёзты гуы-
рён у. Ирон ёмё уырыс-
саг ёвзёгтыл уагъд автор-
ты уацмыстё 200 уёлёмё 
адёммё хёццё кёнынц 
сё «Ног бон», зёгъгё, 
киосктё, стёй республи-
кёйы чингуыты дуканиты.

– Хорз коллектив нём 
ис, куысты дёснытё сты. 
Бирё азты дзы кусынц 

фёлтёрдджын редактор-
тё, корректортё, дизай-
нертё, техникон редак-
тортё: Будайты Милуся, 
Цёрёкты Аллё, Ма-
мыкъаты Хъазыбег, 
Хъарданты Ганё, Дзуц-
цаты Зёлинё. Сё царды 
фылдёр хай чыныгуадзён 
куыстён снывонд кодтой. 
Сё фёрцы фёндзай азёй 
фылдёр рёстёгмё бирё 
уацмыстё рацыд мы-
хуыры. Сё хёстё ёххёст 
кёнгёйё, уыцы-иу рёс-
тёг Милуся ёмё Хъазы-
бег кёнынц литературон 
куыст дёр, сты Уёрёсе 
ёмё нё республикёйы 
Фысджыты цёдисты уёнг-
тё. Чиныг саразын ёнцон 
хъуыддаг нёу, техникон 
кусджытё Мысыкаты 
Зарё, Ёмбалты Джу-
льетё, Анна Ядыкина, 

ёрыгон кусджытё Дудай-
ты Оксанё ёмё Цё-
рёкты Лизёйы фёрцы, 
кёронбёттёны чиныг 
срёвдз вёййы. Ёрёджы 
коллективмё ‘рбацыд ног 
сёйраг редактор Галаз-
ты Аслан. Йё фёрцы, 
ёппёт коллективы удуёл-
дай ёмё хъёппёрисджын 
куысты фёрцы нё архайд 
хуыздёргёнгё цёуы. 
Филологон ахуыради-
мё, чиныг уадзыны куыст 
чи зоны ёмё кусын кёй 
фёнды, ахём адёймёгтё 
зын ссарён сты. Фидён-
мё дзаг цёстёй кёсём, 
фёлтёртё кёрёдзи ив-
гёйё, дарддёр кёнынц, 
хорзёй цы ис сё куысты 
мидёг, уыдёттё, – зёгъы 
директор.
Рауагъдад ёрвылаз ар-

хайы алыхуызон чингуытё 
уадзыны къабазимё баст 
мадзёлтты. Сёйрагдёр, 
Мёскуыйы фестиваль 
«Красная площадь»-ы, уый 
у Уёрёсейы егъаудёр 
чингуыты равдыстыты фес-
тиваль. Фёархайынц дзы 
ёгас паддзахады рауагъ-
дёдтё, йё продукци дзы 
равёры «Ир» дёр, стыр 
цымыдисдзинад равзё-
рын кёны йё архайджы-
тём ирыстойнаг стенд, 
канд ирёттём нё, фёлё 
се ‘ппётмё дёр. Уымён 
ёмё, ирон литературё, 
культурё ёмё традицитё 
хёстёгдёр базонынмё 
бирётё тырнынц.
Рауагъдад йё юбилей 

бёрёг кёндзён 2028 азы, 
сёххёст ыл уыдзён 105 
азы. Фёлё сё суадоны 
райгуырд йё кусджытё 
сё зёрдыл дарынц, нё 
йё рох кёнынц.

ХУЫБИАТЫ Ларисё

ХАЦЫРТЫХАЦЫРТЫ Олеся Олеся

Покраска ворот компрессором, 
не снимая ворот.

Тел.: 8-918-706-65-15 
(Казбек).

Хиуёттё ёмё хёс-
тёджытё хъыгзёрдёйё 
хъусын кёнынц, сё зы-
наргъ 

ТОМАЙТЫ
Саниозы фырт 

Шамил

кёй амард, уый.
Зиан рахёсдзысты са-

баты, 3 октябры, Дзёу-
джыхъёуы, Плиты 
Иссёйы номыл уынджы 
19-ём хёдзарёй.

Томайты мыггаг хъыгзёрдёйё тёфёрфёс кёны 
бинонтё ёмё хиуёттён,

ТОМАЙТЫ
Саниозы фырт Шамил

кёй амард, уый фёдыл.

Дзёуджыхъёуы  бынёттон  хиуынаффёйады  ад-
министрацийы кусджытё хъыгзёрдёйё тёфёр-
фёс кёнынц Томайты Хъазыбегён, йё фыд

Томайты 
Саниозы фырт Шамил

кёй амард, уый фёдыл.

 Советёй 

Рёгъмё рахастой куысты хатдзёгтё 
Дзёуджыхъёуы му-

ниципалон сконды Ёх-
сёнадон советы уёнгтё 
ёрёмбырд сты сё радон 
ёмбырдмё. Рёгъмё ра-
хастёуыд советы куыс-
ты хатдзёгтё, горёты 
хёрз фадаты уавёртё. 
Ёмбырд амыдта Ёх-

сёнадон советы сёр-
дар Атайты Вячеслав. 
Сё хъуыдытё, хатдзёг-
тё загътой: Мёхъиты 
Иннё, Роберт Цинде-
лиани, Уаниты Эльбрус, 
Куындыхаты Алыксандр 
ёмё иннётё. Ныхас ра-
уад горётаг алфамбы-
лайты уавёр фёхуыздёр 
кёныныл, муниципалон 
скондимё иумё риссаг-
дёр фарстатё лыг кё-
ныныл. Зёгъём, горёты 
цёрджытё ёрхатыдысты 
советмё, цёмёй Весен-
няяйы уынджы 19-ём хё-
дзары, Леоновайы уынджы 
5-ём хёдзары цалдёр кор-
пусы кёртытём базилой.
Фарста рахастой го-

рёты разамындмё, 2027 

азмё бахастой Весення-
яйы уынджы фарста, Лео-
новайы уынджы корпусты 
кёртытё уайтагъд дёр 
асфальтёй бамбёрзтой. 
Сывёллётты-фёсивё-
ды спортивон скъолайы 
ахуырдзаутё зындзинёд-
тё ёвзёрстой футболы 
скъола «Юность»-ы.  Йё 
хъазён фёзтё сты уёз-

зау уавёры, ёппындёр 
дзы хъазыны фадёттё нё 
уыд. Советы уёнгтё фем-
бёлдысты спорты министр 
Фрайты Сосланимё, хъа-
зён фёзтё бахастой 2027 
азы цалцёджы програм-
мёмё.
Афтёмёй, советы ар-

хайды фёрцы бирё 
уынгтё сцалцёг кодтой, 

горёты мэр Милдзыхты 
Вячеславимё кёрёдзийы 
кёй ёмбарынц, уымёй 
разы сты. Ныхас рауад 
ёвзёрстыты хатдзёг-
тыл дёр. Уымёй уёлдай, 
сбёрёг кодтой советы 
куысты дарддёры нысан-
тё.

ГАБОТЫ Тамарё

Ёнтыст

Сё арёхстдзинад 
равдыстой

– Мёнён ёхсызгон у, Грознайы цы «Кубок за-
щитников Отечества» ацыд, уым нё ветеранты 
къухы стыр ёнтыстдзинёдтё кёй бафтыд, уый. 
Йё телеграм-каналы уый тыххёй фехъусын кодта 
РЦИ-Аланийы Сёргълёууёг Сергей МЕНЯЙЛО.
Валерий Васильев, Бо-

циты Тотрадз ёмё Цы-
хуырбаты Зауырбег систы 
уёлахиздзаутё, цы спор-
ты хуызы архайынц, уым: 
Валерий – стъолыл теннис 
коляскётыл, Тотрадз – фа-
тёй ёхсынёй, Зауырбег 

та – кёрдтё садзынёй. 
Нё республикёйы иугонд 
командё аккаг бёрёггё-
нён кёй равдыста, уымё 
гёсгё бацахста иугонд ко-
мандёйы фыццаг бынат.

– Сёрмагонд ёфсёд-
дон операцийы архай-

джытён ёххуыс кёнын, уы-
донён ёппётёй ёххёст 
царды ёмё сёхи равди-
сыны уавёртё аразын у 
нё сёйрагдёр хёстёй иу. 
Ахсджиаг у, сабыр цардмё 
раздёхгёйё, не ’фсёд-
донтён цёмёй сё бон 
уа сё фёндтё ёмё сё 
арёхстдзинад равдисын, 
спорты архайын, амалхъо-
мад, ахуырад ёмё ёндёр 
къабёзты, – фёбёрёг 
кодта республикёйы ра-
замонёг.

– Сёрыстыр дён нё 
лёппутёй. Мён уырны, 
разёй сём ноджы фыл-
дёр уёлахизтё кёй ён-
хъёлмё кёсынц. Арфё 
кёнын, сёрмагонд ёф-
сёддон операцийы ар-
хайджытён царды сёхи 
ссарын ёмё ныфсджы-
нёй размё цёуынён чи 
‘ххуыс кёны, уыдонён, – 
ныффыста республикёйы 
Сёргълёууёг.

ХЪОЙБАЙТЫ Галинё

 Дзырдбыд 

 Нё юбиляртё 

Бирё сты йё мысинёгтё…
Газеткёсёг цы къам 

уыны, уым астёуёй бады 
Комсомольскёйы хи-
стёр ДЖАГАТЫ Хазби 
–  хёсты сывёллётты 
фёлтёры минёвар, фёл-
лойы ёхсыст, сыхбёстё 
ёмё хъёубёстён уарзон 
адёймаг. Ёрёджы сбё-
рёг кодта йё райгуырды 
кадджын юбилей –  сёх-
хёст ыл 90 азы.
Хъыгагён, къорд азы 

размё йё цёстыты рухс 
бамынёг, нал уыны йё 
бинонты, хиуётты, уарзон 
ёмхъёуккёгты. Фёлё йё 
куырыхон зондёй ёнёв-
гъауёй дих кёны йё 
кёстёртён.
Дис кодтой Джагаты 

хёдзармё бахизёг ёнён-
хъёлёджы уазджытё –  
«Аланты Ныхас»-ы Кировы 
районы хайады уынаф-
фёдоны сёрдар Къубал-
ты Солтан, ацы хайады 
хистёрты уынаффёдоны 
сёрдар Хабёты Бат-
мырзё, районы ветеран-
ты уынаффёдоны сёрдар 
Бедойты Феликс. Куыд 
хъуыды кёны Хазби, 60-
70-ём азы размё хъёу-
бёсты, районы цы цаутё 
‘рцыд, чи кём куыста, ца-
вёр ёнтыстдзинёдтё йё 
къухы ёфтыд, уыдёттё.

–  Асёхъойы ёрхы был 
ивгъуыд ёнусы 50-ём 
азты райдианы ёрбы-
нат кодта Елхоты маши-
нё-тракторон станцёйы 
(МТС) тракторон бригад, 
–  дзырдта Джагайы-фырт. 
–  Уёд мыл цыдаид 15-16 
азы, куыстон прицепщи-
кёй. Стёй та рёхысджын 
тракторыл –  фёдён каст 
МТС-ы цур трактористты 
курсытё, нё ахуыргёнёг 
уыд Сёлбиты Алымбег. 
Хъуыды йё кёндзыстут, 
фёстёдёр йё фырттёй 
иу –  Альберт уыдис Елхо-
ты колхоз «Кавказ»-ы прав-
ленийы сёрдар. Бригады 
уёнгтёй ма хорз хъуыды 
кёнын хёсты ветерантё 
елхотаг Къубалты Ёнхъё-

лы ёмё нёхи хъёуккаг 
Гагосты Барисы, Сёлбиты 
Мёхёмёты Елхотёй ёмё 
комсомольскёгтё Хады-
хъаты Алымбег ёмё Га-
госты Михалы. Хъыгагён, 
уёды бригады уёнгтёй 
мён йеддёмё абон ёгас 
ничиуал у, цы бёстём 
ацыдысты, уыцы бёсты 
хорзёх сё уёд.
Фёстёдёр Хазби са-

хуыр кодта шофы-
ры дёсныйадыл ёмё 
фёкуыста колхоз 
«Фёскомцёдисон»-ы ав-
томобилон гаражы иумё-
йаг хёдзарёдты фехёлды 
онг. Къубалты Солтан куыд 
фёнысан кодта, афтёмёй 
Хазби уыдис социалистон 
ерысты хъазуатонтёй иу.

–  Хорз ёмбёлттё мын 
уыдис гаражы, –  мысыд 
дарддёр юбиляр. –  Сё 
сёрёндёртёй иу –  Дзи-
уаты Хъазыбег, иннё ахём 
Бёдиаты Шаликъо, Корти-
аты Ладемыр, Быгъуылты 

Григори. Бузныг се ‘ппё-
тён дёр. Мах сё Хъазы-
бегимё мысдзыстём, ца-
лынмё цёрём, уёдмё. 
Афтё нё колхозы сёрдар-
тё Дзаттиаты Зауыр ёмё 
Андиаты Батрадзы. Дёсны 
разамонджытё, колхозон-
тыл аудаг, адёмимё цё-
рёг…
Хазби йё цардёмбал 

Бестауон Зирётимё схъо-
мыл кодтой ёмё царды 
уёрёх фёндёгтыл адё-
мы ёмрёнхъ арвыстой 
дыууё зёдёнгёс чыз-
джы ёмё фырыхъулы 
хуызён лёппуйы. Уыдон 
иууылдёр ссардтой сё 
амёндтё, цёрынц хи-
цён бинонтёй, фёлё 
нё рох кёнынц сё ный-
йарджыты, ёрвылкъуы-
ри сё бёрёг кёнынц сё 
кёстёртимё. Сё уарзон 
хистёры, юбилейон ёртё 
чъирийы кувгёйё дёр, 
омменгёнджытё уыдон 
уыдысты.

Уазджытё схорзёхджын 
кодтой хъёуы хистёры 
районы Кады гёххёттёй, 
скодтой йын зёрдылда-
рён лёвар.
Хёрзиуёг исгёйё, юби-

ляр загъта:
–  Бузныг, кёй мё бабё-

рёг кодтат, уый тыххёй. 
Бузныг зёгъын Нёкуыса-
ты Барис ёмё Батиаты 
Хъазыбегён. Ёз ма хорз 
хъуыды кёнын сё фыдёл-
ты –  Дёгко ёмё Изёт-
беджы. Куырыхон хистёр-
тё уыдысты, адёмимё 
цёрёг, адёмён уарзон. 
Рёзёд нё район, размё 
цёуёд, нё кёстёртёй 
хёсты быдыры цы лёп-
путё ис, уыдон та сёрё-
гасёй уёлахизимё сё 
уарзон бинонтыл сёмбё-
лёнт.
Ёрцёуёнт буц хистёры 

арфётё нё Ирыстоныл, 
нё егъау Фыдыбёстё Уё-
рёсейыл!

ЁГЪУЫЗАТЫ Алан

 КЪУБАЛТЫ Солтан, ДЖАГАТЫ Хазби ёмё  КЪУБАЛТЫ Солтан, ДЖАГАТЫ Хазби ёмё 
БЕДОЙТЫ Феликс (галиуырдыгёй рахизырдём)БЕДОЙТЫ Феликс (галиуырдыгёй рахизырдём)

